
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

(৪৬)



হে প্রিয় অনকেল টম। তোমার কি এ সকল দুঃখ সম্ভব হয়? তচ্ছ্রবণে টম ঈষদ্ধাস্য করিয়া কহিল, হে জর্জ! প্রভু যেশু আপনি মৃত্যুশয্যাকে পক্ষীর পালক দ্বারা নির্ম্মিত উপাধানবৎ কোমল করিবেন। টমের আস্যবিনির্গত এই কথাটী শ্রবণ করিয়া জর্জের কপোলদেশ নয়ননীরে ভাসমান হইল এবং নানা বিলাপ করিয়া কহিতে লাগিলেন, হে প্রিয় খুড়ো টম! একবার গাত্রোখান কর, আমি তোমার সেই মেষ্টর জর্জ আসিয়াছি, আমার সহিত একবার কথা কও, অপরিচিতের ন্যায় কেন রহিয়াছ? তাহাতে টমের অন্তঃকরণে এমত ইচ্ছা ছিল যে, তিনি অনেক কথা কহেন। পরন্তু দুর্ব্বলবশতঃ কিছুই বলিতে পারিলেন না। কেবল এই কথা মাত্র ধীরে ধীরে কহিলেন যে, প্রভু যিশু আমার সকল বিষয়ে মঙ্গল করুন এইমাত্র চাহি এবং তোমরাও আমাকে বিস্মরণ হইবে না। আমি সন্তোষ পূর্ব্বক মরিতেছি। তখন তিনি অতি প্রয়াসে নিঃশ্বাস ফেলিতেছেন। সকলি মৃত্যুর লক্ষণ সমুপস্থিত হইয়াছে বটে, তথাচ মৃদুস্বরে কহিলেন, প্রভু খৃষ্টের প্রেম হইতে আমাদিগকে কে পৃথক করিতে পারিবে? এই বলিয়া প্রাণত্যাগ করিলেন।

 তখন জর্জ যে স্থান অবধি তুলার চাস হইয়া থাকে, তাহার কিঞ্চিৎ অন্তরে বৃক্ষতলে বাল কাময় স্থানে কবর খনন করত নূতন বস্ত্র পরিধান করাইয়া সমাজ দিতে যান, এমত সময়ে অন্যান্য দাসেরা কহিলেন, মহাশয় টমের

